
Wawancara istimewa dengan Tunku
Abdul Rahman Putra Al-Haj—bekas
Perdana Menteri Persekutuan Tanah
Melayu dan Malaysia yang perta-
ma-—mengenai riwayat hidupnya
dan perkembangan politik sejak be-
liau mula bergiat pada tahun empat
puluhan.

Kenapa berlakunya peristiwa 13
Mei 1969? Apa yang terdapat se-

balik masalah perkawman di Malay- .

sia? Pada ulangtahun ke-10 peristi-
wa Mei 1969, persoalan ini dibin-

- Dasar Nadi Insan

Tunku Abdul Rahman

Mana Ada Salah? Peristiwa MAS

Iran Selepas Shah

Bagaimana Bhutto Menjadi Lambang Demokrasi di Pakistan
Beautiful Rivers . ... Or Filthy Canals?

Pendidikan di Guinea— Bissau

Kenapa Mempelajari Ilmu Ekonomi

13 Mei 1969 Dalam Kenangan

Kambing Hitam

Pak Uda

: Cara Membuat Kicap

Kisah Kuala Juru

: Demam Malam Ahad  Wabak yang lebih Dahsyat

Dalam keluaran pertama ini, satu
siri kartun mengenai pendidikan di
Guinea Bissan—sebuah negeri Afri-
ka Barat—bermula. Siri ini menyen-
tuh soal pendidikan yang sesuai
bagi negeri-negeri Dunia Ketiga
yang ingin membangun secara
berdikari.

Urutan perkembangan perteling-
kahan MAS dengan Kesatuan Peker-
ja-pekerja  Penerbangan (AEU)
memberi gambaran yang agak leng-
kap setakat ini terhadap salah satu

cang semula dari sudut pandangan Mei issu kebangsaan yang penting.
yang berlainan. 2
* Penerbit : Institut Analisa Sosial (INSAN).

Peti Surat 26, Kajang, Selangor.

Sidang Penyunting

Dr. Mohd. Nasir Hashim (Ketua),

; Mohd. Daud, Dr. Jomo K.S., C. Ng, Rohana Ariffin.
Pelukis :  H.S. Chia, Jasni

Pencetak
Pengedar

pena penyunting

Kepada para pembaca yang dihormati:

Memperkenalkan NAD/J INSAN

Seperti anda sedia maklum inilah naskah sulung maja-
lah kita. Kami yang menerbitkan majalah ini berharap
majalah ini dapat menjadi majalah anda juga. Di dalam
halaman majalah ini, kami hendak menggalakkan perbin-
cangan dan penukaran pendapat berkenaan dengan masa-
lah atau issu sosial yang menarik atau penting dan perka-
ra-perkara yang menimbulkan tandatanya di dalam
fikiran pembaca-pembaca. Ini termasuklah perkara-per-
kara yang berkenaan dengan masalah tempatan, issu ke-
bangsaan dan juga hal ehwal antarabangsa. Hanya dengan

sumbangan, keritikan dan sokongan anda, bolehlah maja-
lah kita dapat mencerminkan nadi rakyat kita.

Tujuan-tujuan INSAN

Nadi Insan adalah salah satu penerbitan Institut Ana-
lisa Sosial atau INSAN, sebuah syarikat berdaftar meng-
ikut Akta Syarikat (Companies Act) 1965. Antara tuju-
an INSAN adalah untuk:-

—menganalisakan segala aspek masyarakat Malaysia dari

segi sejarah dan juga masakini

—memberi sumbangan kepada perkembangan kesedaran
kebangsaan dengan meniliti dan mengenali titik perte-
muan yang terciapat dalam kehidupan rakyat kita.

—mendorong perkembangan pemikiran dan perasaan ber-
tanggungjawab terhadap masyarakat

—menggalakan dan memperkukuhkan cara hidup yang
berteras sains dan warisan bangsa yang progresif

—memupukkan dan/atau menerbitkan apa jua sumbang-
an dalam apa bahasa pun, yang INSAN menganggap
bernilai dari sezi kepentingan kebangsaan.

—menggalakkan kegunaan Bahasa Melayu sebagai bahasa
kebangsaan dalam penerbitan INSAN dan juga mendo-
rongkan kegunaan bahasa-bahasa rakyat yang lain.

—menyebarkan hasil kerja INSAN di khalayak orang

ramai serta menggalakkan perbincangan umum menge-
nai issu-issu kemasyarakatan

DASAR
NADI INSAN

Dasar Penyunting
Majalah ini akan cuba mencerminkan pendirian-pen-
dirian berbeza yang terdapat mengenai masalah-masalah
sosial penting di negeri ini. Untuk mencapai tujuan ini,
kami menjemput para penulis, tidak mengira pegangan
fikirannya. Oleh itu, semua sumbangan (kecuali ruangan
Pena Penyunting ini) yang akan diterbitkan tidak semes-
tinya menggambarkan pendirian INSAN, tetapi hanya
membayangkan pendapat penulis berkenaan.

Ini tidaklah bermakna semua sumbangan yang diteri-
ma akan diterbitkan. Seperti anda sedia maklum, pener-
bitan kami terhad dari segi ruangan, undang-undang dan
tekanan-tekanan lain. Garis-garis panduan sosial yang
lain, termasuk soal akhlak, juga mempengaruhi apa yang
dapat diterbitkan dalam majalah ini. Walaupun demi-
kian, pemikiran kami dalam soal ini masih terbuka dan
kami menggalakkan cadangan, keritikan dan perbincang-
an mengenai perkara ini dan masalah-masalah lain yang
berkaitan dengan penerbitan majalah ini.

Pada amnya, naskah ini menggambarkan format atau
bentuk dari segi jenis dan pelbagaian kandungan yang
dicadangkan untuk majalah ini walaupun beberapa tajuk
lain serta peraduan tidak dapat dimuatkan dalam keluar-
an pertama ini. Di samping ini, kami akan mengadakan
ruangan untuk surat-surat anda, bukan saja dari segi pen-
dapat, keritikan dan cadangan mengenai masalah yang
dibangkitkan melalui majalah ini, tetapi juga untuk pen-
dapat anda berkenaan dengan issu sosial yang lain. Ini
tidaklah bermakna format majalah sekarang tidak akan
berubah. Kami percaya majalah ini boleh dan harus
diubahsuaikan supaya dapat mencapai kemajuan. Ten-
tang soal ini, cadangan-cadangan serta sumbangan-sum-
bangan diperlukan untuk memperbaiki majalah ini.

‘Majalah ini juga menggalakkan ekspresi atau penun-
jukan perasaan melalui berbagai cara yang dapat dicetak.
Oleh itu, kami menggalakkan sumbangan gambar, kar-
tun, lukisan, dan lain-lain di samping sumbangan penu-
lisan dan penyuratan. Kami berharap bahasa yang digu-
nakan mudah difahami supaya semua golongan pembaca
dapat memahami sepenuh-penuhnya.

Kami memelihara hak menyunting dari segi bahasa,
isi kandungan, jarak panjang dan lain-lain—kecuali kalau

penulis sendiri tidak membenarkan kami membuat de-

mikian. Jika demikian, deraf sumbangan yang tidak dite-
rima dalam bentuk asal tidak akan diterbitkan. Kami
tidak akan memulangkan sumbangan yang tidak diter-
bitkan kecuali kalau kami menerima arahan yang jelas
(dengan sampul surat yang beralamat dengan setem yang
mencukupi). Kami pula akan berusaha menerbitkan sum-
bangan yang sesuai secepat mungkin.

Dasar dan Kedudukan Kewangan
Untuk makluman anda, INSAN dan juga majalah ini

bukan kaya. Sebahagian besar dari harga majalah terpak-
sa diputar kembali untuk pencetakan dan pengedaran.
Kami tidak bertujuan mendapatkan keuntungan yang
lumayan. Tetapi kami terpaksa cuba memperkukuhkan
kedudukan kewangan kami supaya penerbitan majalah
ini tidak terjejas.

Anda sebagai pembaca boleh menolong Nadi Insan
~ dengan beberapa cara:

1. Satu cara ialah dengan memperolehi langganan terus
kepada majalah ini. Ini akan menjimatkan separuh
daripada perbelanjaan pengeluaran.

. Kalau anda bermampu, derma wang anda juga sangat
dihargai.

3. Sila cuba memperkenalkan majalah ini kepada kawan-

kawan di tempat kerja, tempat belajar atau tempat
berehat.

[

4. Galakkan mereka membeli langganan terus. Anda juga
boleh membeli langganan sebagai hadiah untuk
kawan-kawan.

5. Jika andaridak dapat berlanggan kerana sebab-sebab
tertentu, anda masih boleh menolong kami jika anda
menggalakkan penjaja akhbar tempatan menjual maja-
lah Nadi Insan. '

Kami yakin bahwa dengan sokongan anda majalah ini
akan terus berkembang. Usaha-usaha anda untuk mem-
perkembangkan majalah ini juga akan memperkukuhkan
kedudukan kewangannya.

Sumbangan-sumbangan anda—samada tulisan, lukisan,
foto atau dalam bentuk lain—sangat dihargai. Segala
sumbangan yang diterbitkan akan diberi tanda penghar-
gaan daripada pihak kami. Tiap-tiap penyumbang akan
menerima lima naskah keluaran di mana sumbangannya

diterbitkan. Selain dari itu, kami akan memberi penyum-,
bang buku bernilai lebih dari lima ringgit atau langganan

terus sepanjang setahun mengikut kehendaknya. Sila
sebutkan pilihan anda apabila menghantar sumbangan
kepada peti surat kami. (Jikalau penyumbang sudah
mempunyai langanan, langganan terus yang dimenangi-
nya boleh dihadiahkan kepada orang lain.)

Akhir sekali, kami menyeru supaya dapat kerjasama
dan sumbangan anda terhadap perkembangan majalah
ini. Kami berharap majalah ini akan menjadi usaha kita
bersama. Kejayaan ‘serta kelumpuhan majalah ini ber-
gantung kepada sumbangan anda.

Pejabat & Kerjaan 328 Jalan Sg. Besi
Kuala Lumpur.
TELEX BESI MA 30676
Pejabat & Kerjaan
di Perai 977 -978
Kawasan MIEL

UCAPAN TAHNIAH

ke atas penerbitan majalah
NADI INSAN

dari

Lian Yit Engineering Sdn. Bhd.

Tel: 486531-2
486534

Tel: 332727

wawancara

TUNKU ABDUL RAHMAN

Pada hari Jumaat, 6hb. April, 1979, wakil Nadi Insan berpeluang berwawancara dengan YTM Tunku Abdul
Rahman Putra Al-Haj, bekas Perdana Menteri Persekutuan Tanah Melayu dan kemudiannya Malaysia. Walaupun
kelihatan agak uzur, putra Sultan Kedah yang kemudiannya menjadi tokoh politik yang tidak perlu diperkenalkan
lagi itu bersedia menjawab pertanyaan-pertanyaan yang dikemukakan secara berterus-terang.

-~ Dalam wawancara tersebut, kami telah menyentuh hal-hal vang agak luas—bermula dari latar-belakang Tunku
sendiri, hingga kepada pendapatnya mengenai peristiwa 13 Mei, Dasar Ekonomi Baru dan masa depan demokrasi di
Malaysia. Kami mengambil peluang di sini untuk mengucapkan ribuan terimakasih kepada Tunku. Berikut ialah hasil

wawancara tersebut.

Nadi Insan: Bolehkah Tunku terangkan bila dan
mengapa Tunku mula melibatkan diri dalam politik.

Tunku: Selama yang saya ketahui, politik adalah
darah-daging saya. Selepas pemerintahan Jepun, Datuk
Senu, Khir Johari dan saya telah mula menjalankan
kegiatan politik. Kami mula membangkitkan sema-
ngat perasaan merdeka di Kedah. Kami tubuhlean se-
buah badan politik yang dinamakan Saberkas dan
saya telah dilantik menjadi penaungnya. Saya dan
rakari-rakan saya juga telah menubuhkan Kesatuan Me-
layu Kedah. . ..

Kami menjalankan kerja-kerja politik secara bersung-
guh-sungguh. Semasa UMNO ditubuhkan oleh Datuk
'Onn, Saberkas dan Kesatuan Melayu Kedah telah pun
bergiat dengan cergas. . . .

“Kerajaan Kedah pada masa itu memandang
saya sebagai seorang rebel, seorang yang anti-

British.”

Kerajaan Kedah pada masa itu memandang saya se-
bagai seorang rebel, seorang yang anti-British. Oleh itu
sejak saya mula bekerja kenaikan gaji saya ditahan. Se-
lama lapanbelas tahun saya bekerja gaji saya naik enam
kali saja. . . .

Jadi, apabila saya bergiat dalam politik, nampaknya
saya telah dijadikan mangsa oleh British. Oleh kerana
saya rasa payah untuk bergerak, saya minta cuti tak ber-
gaji dan terus pergi ke England menamatkan pelajaran
law saya. Saya pergi ke England pada bulan Disember
. 1947, Setahun kemudian, saya pulang setelah lulus dan
called to the Bar. . . . :

Apabila saya pulang ke Kedah saya telah dilantik
menjadi pengerusi UMNO Kedah. ... Pihak Inggeris
terus memandang saya sebagai seorang yang merbahaya.
Mereka tidak boleh buat apa-apa. Bila saya pulang jawat-
an saya tetap saja. Walaupun saya dalam Legal Depart-
ment, tapi tiada kerja sebab Legal Adviser bagi negeri

Kedah telah pun ada.. ..

UMNO Kedah minta saya jadi pengerusi. Nampaknya,
mereka menggunakan saya untuk menarik ahli saja. Tapi,
hal UMNO langsung tak dibincang dengan saya. Sewaktu
Datuk Onn datang melawat Kedah saya tidak pun diberi-
tahu, walaupun saya pengerusi. Nampaknya, mempergu-
nakan saya semata-mata. . . .

Apabila Attorney General (Peguam Negara) dari
Kuala Lumpur melawat Kedah, dia lihat saya tak buat
apa-apa kerja. Dia jemput saya jadi DPP (Timbalan Pen-
dakwa Raya) di Kuala Lumpur kerana saya sudah pass
bar. Saya pun setujulah kerana untuk terus berpolitik di
Kedah tidak ada gunanya.

Saya berhenti sebagai pengerusi UMNO Kedah, tapi
terus menjadi ahlinya. Di Kuala Lumpur saya dilantik
menjadi DPP. Saya juga dilantik menjadi ketua peguam-
peguam Melayu dan ketua FAS (Football Association of
Selangor). . . .

Nadi Ihsan: Apakah peristiwa-peristiwa yang membawa

kepada Tunku mengambilalih pucuk pimpinan UMNQO
pada tahun 1951.

Tunku mengiringi Sir Donald Mac Gillivray (Pesuruhjaya Tinggi
British terakhir) serta DYMM SPB Yang di Pertuan Agung yang
sulung. :

Merdeka!

Pimpinan UMNO

Tunku: Ramai kenal saya sebagai seorang yang mene-
gakkan kebenaran dan tidak bergantung pada sesiapa
pun. Saya terima surat dari Tun Razak minta saya me-
mimpin UMNO. Saya jawab, saya terima dengan satu
syarat, iaitu. vou jangan plav politics like monkevs up
the tree. One time vou are down, one time -y are up
... Up and down--macam opportunist. . . .

“Tidak -ramai orang yang berminat kepada
UMNO kerana UMNO ketika itu tidak mempu-
nyai wang walau sesen pun.”

Tiada seorang pun membangkang perlantikan saya,
hanya Datuk Onn seorang saja kerana dia hendak lantik
orang dia sendiri. Selain dari Tun Razak. Tun Dr. Ismail
dan Datuk Sulaiman juga inginkan saya memimpin
UMNO. Tidak ramai orang yang berminat kepada UMNO
kerana UMNO ketika itu tidak mempunyai wang walau
sesen pun. Di Kedah ramai orang yang mengenali saya.

Rekod saya pun terkenal sebagai seorang yang menegak -
kan kebenaran -tidak bergantung pada sesiapa.

“Pada mulanya, saya tidak dapat menggerakkan
UMNO kerana ramai ahli-ahlinya pada masa itu
menyebelahi Datuk Onn.”

Bila saya mengambilalih pucuk pimpinan UMNO,
saya pun mengubah dasar-dasarnya. Pada mulanya,
saya tidak dapat menggerakkan UMNO kerana ramai
ahli-ahlinya pada masa itu menyebelahi Datuk Onn.
Kebanyakan ahli-ahli Exco terdiri dari orang-orangnya.
Oleh itu UMNO tidak boleh berjalan. Bila scorang imam
di Pudu menyuruh saya berucap selepas sembahyang Ju-
maat, saya minta supaya orang yang cuba menggangu
perjalanan UMNO iaitu orang Datuk Onn dipecat. Wa-
laupun saya sudah menjadi ketua UMNO, saya tidak bo-
leh pergi ke Johor, kerana di sana penuh dengan orang-

orang Datuk Onn. Setahun lamanya saya membersihkan
orang-orangnya.

Saya juga pengarang Suara UMNO dan selalu membi-
das akhbar-akhbar lain seperti Kalam, Maijlis hingga me-
reka terpaksa tutup. Tapi, akhbar Utusan Melayu tolong
UMNO.

“, . . orang Melayu membangkang tindakan
British yang mengambil seorang anak Islam se-
cara keras, menjadikannya Kristian, dimasuk
Convent.”

Nadi Insan: Nampaknyva sejak awalnya lagi Tunku tak
berapa setuju dengan Datuk Onn.

Tunku: Semasa berlaku kes Nadra (Maria Hertogh)
yaitu seorang anak Melayu keturunan Belanda Serani di-
ambil secara paksa oleh ibu-bapa asalnya—rusuhan tclah
meletus di Singapura. Ini ialah kerana orang Melayu
membangkang tindakan British yang mengambil -se-
orang anak Islam secara keras, menjadikannya Kristian,
dimasuk Convent. Siapa tak marah dijadikan nun? Ini
menjatuhkan maruah orang Melayu dan membangkitkan
perasaan amat marah.

Saya syorkan supaya UMNO menyokong pendirian
orang-orang Melayu, tapi Datuk Onn tak setuju. Tidak-
lah disebutkan kenapa, tapi beliau sendiri berkata,
“Siapa suruh Cik Minah pergi ambil bela anak orang Be-
landa?” Dia tak tahu perasaan orang Melayu ini. Bila
orang Melaya pada masa itu mahu merdeka, dia tak
mahu merdeka. Perasaannya tak mendalam, macam
agak-agak. Perasaan itu ada campur sedikit dengan pera-
saan British. Maklumlah dia diperbesarkan di England.
Cakap macam Inggeris. . . .

British minta dia dan Tun Razak pergi mendamaikan
keadaan di Singapura. ;.. Tapi orang Melayu tak mahu
terima perdamaian. Pada masa itu saya memegang jawat-

(33

apabila Inggeris memandang semangat
orang Melayu sudah naik, tujuh orang itu di-
ampun dan hukuman gantung diringankan. . ..”

an Presiden UMNO bila tujuh orang Melayu dihukum
gantung kerana rusuhan itu. Saya kutip duit dan ambil
David Marshall membela mereka. Rayuan itu ditolak
juga. Tapi, apabila Inggeris memandang semangat orang
Melayu sudah naik, tujuh orang itu diampun dan hu-
kuman gantung diringankan kepada penjara secumur hi-
dup. Itulah tindakan yang pertama sckali saya buat scba-
gai ketua UMNO. Saya fikir saya mendapat sokongan
dari orang Melayu ketika itu.

Saya tidak berapa sctuju dengan Datuk Onn. Dia se-
lalu cari julan senang sahaja. UMNO tiada duit. Tidak ada
langsung. Jadi, sebab itulah hendak keluar (dari UMNO

——

Rashid Mydin dengan Chin Peng di Baling (1955)

dan tubuhkan parti lain, dengan sokongan British and
the rich Chinese. . . .

Pertentangan kami berdua bukan personal, tetapi po-
litik. Bukan saya membuang dia, tapi dia yang menarik
diri. Dia menubuhkan IMP (Independence of Malaya
Party ) kemudian Parti Negara. Yang menyokong IMP ia-
lah Datuk Thuraisingham, Tan Cheng Lock, Tan Siew
Sin, Yong Shook Lin, Ramani dan lain-ain.

Penubuhan Perikatan

Nadi Insan: Apakah masalah yang Tunku hadapi se-
waktu hendak menubuhkan Perikatan.

Tunku: Tidak ada masalah. Perikatan ditubuhkan bila
semua orang menerima cadangan saya, iaitu, nothing
less than independence. Setelah ia diterima, ia menjadi
slogan perjuangan kami. Masa itu, masyarakat India tak
campur tangan. Dalam mesyuarat kami di hotel Majestic,
hanya UMNO dan MCA saja yang menubuhkan Perikat-
an. kemudian MIC.

“Perikatan ditubuhkan bila semua orang mene-

rima cadangan saya, yaitu, nothing less than in-
dependence.”

Perundingan Baling

Madi Insan: Tunku, Tan Cheng Lock dan David Mar-
shall telah berunding dengan pucuk pimpinan Parti
Komunis Malava di Baling pada tahun 1955. Bolehkah
Tunku sebutkan sedikit peristiwa-peristiwa vang mem-
bawa kepada diadakan rundingan tersebut dan selepas-

nVa.

“British tak setuju pertemuan diadakan tetapi
saya berkeras . . . Walau bagaimanapun akhirnya,
British setuju dengan syarat saya tidak boleh
buat perdamaian.”

Tunku: Ini adalah episode yang paling penting dalam
sejarah perjuangan kita di UMNO. Inilah yang turn the
scale against the Communist. British tak dapat mengalah-
kan mereka—mereka ramai.

Saya terima surat dari Chen Tien (yaitu nama samar-
annya) minta bertemu bagi pihak Chin Peng. Pada pen-
dapat saya ini satu cadangan yang bagus. Kalau tak boleh
berdamai, sekurang-kurangnya kita boleh tahu sebab-se-
babnya. British tak setuju pertemuan diadakan, tapi
saya berkeras. ... Walau bagaimanapun, akhirnya, Bri-
tish setuju dengan syarat saya tidak boleh buat perda-
maian.

“Ini (Perundingan Baling) adalah episode yang
paling penting dalam sejarah perjuangan kita di
UMNO. Inilah 'yang turn the scale against the
Communist. British tak dapat mengalahkan me-
reka—mereka ramai.”

(Dalam pertemuan itu), kata Chin Peng, “Saya ko-
munis, Tunku bukan komunis, jadi macam manapun,
kita tidak boleh co-exist. Antara komunis dan bukan
komunis, we can never co-exist.” Komunis mahu menu-
buhkan rejim komunis, dan saya rasa dia salah.

Selepas pertemuan di Baling itu, pihak komunis mula
melarikan diri. Semua pihak menentang mereka. Ini
adalah satu turning point bagi mereka. Saya tak gaduh
jika PKM hendak mengambil bahagian dalam politik,
tapi British menolak sepenuhnya.

Sebelum merdeka, orang kita tidak berperang sepe-
nuh hati dengan komunis. Yang masuk tentera kerana
hendak gaji. Bila dapat merdeka, baru kita menentang
komunis dengan penuh semangat. . . .

Tujuan saya ialah untuk mengetahui strategi per-
juangan komunis. . . .

Merdeka

Nadi Insan: Pada pendapat ‘Tunku, mengapakah pihak
British bersetuju memberikan kemerdekaan kepada Ma-
laya pada tahun 1957 itu?

Tunku: Walaupun dulunya, Inggeris menganggap saya
sebagai penentang, tapi mereka juga tahu yang mereka
akan kalah. Mereka pandai. Mereka beralah. Orang-orang
yang menentang saya juga beralah dan menerima saya se-
bagai ketua. . . .
Kita telah adakan rundingan dan British bersetuju
memberikan kemerdekaan Inggeris terus terima. Mereka
gentlemen. . . .

Aziz Ishak

pura akan kckal scbagai sebuah colony dan bukan seba-

Nadi Insan: Aziz Ishak telah keluar dari UMNQ pada

tahun 1963. Bolehkah Tunku terangkan kenapa peristi-
wa ini berlaku?

Tunku: Kami masukkan Aziz Ishak dalam UMNO supa-
ya kami dapat sokongan dari Utusan Melayu. Dulu ia
parti lain. Tapi ia tidak setia pada UMNO.

Yang teruk, berkenaan dengan projek Kilang urea.
Kerajaan tak bagi buat sebab kurang duit. Dia nak buat
juga. Dia paksa semua persatuan kerjasama di bawah
jagaannya mengumpulkan duit. Yang saya marah sckali,
semasa saya berkempen di Kelantan, walaupun dia ber-
ada di sana, bila saya minta dia berkempen, dia tak
mahu. ... Kemudian, saya suruh dia jadi Menteri Ke-
sihatan, dia pun berhenti.

Penubuhan Malaysia

Nadi Insan: Bolehkah Tunku terangkan kenapa gagas-

an dibuat untuk menubuhkan Malavsia pada tahun 1963
itu?

“kerana Syarikat Shell pujuk dia, (Sultan
Brunei) menarik diri dari menyertai Malaysia.”

Tunku: Idea menubuhkan Malaysia telah lama wujud.
Malaya, Singapura, Sarawak, Sabah dan Brunei ingin
menubuhkan Malaysia. Walaupun, pada awalnya, Sultan
Brunei sctuju masuk Malaysia, tapi kerana Syarikat Shell
pujuk dia, kemudian dia menarik diri (dari menyertai
Malaysia). Sultan Brunei pun nak buat syarat menjadi
Agung next in line.

British juga tak bagi Singapura masuk Malaysia. . . .
Barangkali, kerana ekonominya kuat macam Hong Kong

Penyingkiran Singapura

Nadi Insan: Sekarang ini, apakah pendapat Tunku me-
ngenai penvingkiran Singapura dari Malaysia pada tahun
1965 itu?

Tunku: ... Dia (Lee Kuan Yew) membawa konsep Ma-
laysian Malaysia persamaan antara semua kaum. Tidak
tinggal apa-ap:i pun untuk orang Melayu. Ini pasti akan
menimbulkan masalah. Dulu (sewaktu hendak menubuh-
kan Malaysia), Lee Kuan Yew bersetuju mengenai hak-
hak orang Melayu.

**Kalau kami rampas Singapura secara kekerasan,
Singapura akan kekal sebagai sebuah colony dan
bukan sebagai sebahagian dari Malaysia.”

Kita memang boleh menggantungkan perlembagaan,
tapi akibatnya tidak baik kepada Malaysian Chinese.

nadi insan, mei 1979

Kalau kami rampas Singapura secara kckerasan, Singa- i

hagian dari Malaysia.

Golongan Muda Mengecam

Nadi Insan: Pernah dikatakan bahwa pimpinan Tunku
dalam UMNQO mula dikecam oleh golongan muda pada
penghujung tahun-tahun 1960an. Sejauhmana ini benar?

Tunku: Mulanya, orang-orang muda mengatakan saya
tak beri peluang pada mereka. Saya jawab masanya akan
tiba juga. Tapi, pada waktu itu, masanya belum lagi
tiba. Itulah yang mercka marahkan.

Barangkali saya tak kena juga. Tak ambil ramai orang
baru dan orang-orang lama masih lagi ramai. Saya kasih-
an pada orang lama sebab mereka telah berkorban jiwa
raga dalam perjuangan kemerdekaan. Takkanlah seka-
rang ini mereka nak dibuang ke tepi. Saya tak tergamak.
Kalau nak tambah pun, tak mahu banyak. Tak mahu le-
bih daripada tigabelas menteri.

"

. .orang-orang muda mengatakan saya tak

beri peluang pada mereka. Saya jawab masa-
nya akan tiba juga.”

Jadi, timbullah kumpulan anti-itu dan anti-ini. Saya
berdiri tegas. Saya tak akan lari macam anjing kena pu-
kul. Saya akan berhenti hanya bila anak saudara saya,
Sultan Kedah menjadi Agung. .. Angkatan tentera, polis
semua sokong saya. . . .

“Saya tak akan lari macam anjing kena pukul.
Saya akan berhenti hanya bila anak saudara saya
(Sultan Kedah) menjadi Agung.... Angkatan
tentera, polis semua sokong saya. . . ”

13 Mei 1969

Nadi Insan: Sepuluh tahun dulu, peristiva 13 Mei ter-
cetus. Bolehkah Tunku terangkan perkembanguit-per-

Kiri ke kanan: Lee Kuan Yew, Tunku, Tun Tan Siew Sin,
Tun Razak (setelah perundingan di London untuk

menubuhkan Malaysi}z}

. .selepas pilihanraya, parti-parti pembang-
kang, seperti DAP, mengadakan perarakan ke-
menangan. Mereka pusing pekan dan maki
orang Melayu, maki kerajaan dan macam-macam

lagi.”

kembangan awal yang membawa kepada berlakunya per-
istiwa tersebut?

Tunku: ... Selepas pilihanraya, parti-parti pembang-
kang, seperti DAP mengadakan perarakan kemenangan.
Mereka pusing pekan dan maki orang-orang Melayu,
maki' kerajaan dan macam-macam lagi. Saya ada di Ke-
dah masa itu. Saya terus balik ke Kuala Lumpur.

Waktu itu juga, barangkali pergaduhan berlaku di de-
pan rumah (Datuk) Harun. Semasa nak berlaku perga-
duhan, (Datuk) Harun talipon Tun Razak. Razak ada di
rumah saya, beritahu saya. Harun talipon rumah saya.
Tak minta cakap dengan saya, tapi minta cakap dengan
(Tun) Razak ... Saya tak tahu apa, sebab saya baru
sampai dari Alor Setar. Tahu China dibunuh depan
rumah Harun... kemudian, saya pergi ke Polis HO

Dasar Ekonomi Baru

Nadi Insan: Dasar Fkonomi Baru sering disebutkan se-
bagai akibat dari peristiwa 13 mei. /Apa pendapat Tunku
mengenai DEB dari segi prinsip dan perlaksanaannya?

“Dasar. Ekonomi Baru ini sudah ada dari dulu

"

lagi.

Tunku: Dasar Ekonomi Baru ini sudah ada dari dulu
lagi. Rancangan luar bandar, perdagangan dan perindus-
trian, tax holiday dah ada sebelum 13 mei. Sejak dulu
lagi, Bumiputera telah diberikan tumpuan, tapi mengikut
langkah demi langkah. Barangkali, Tun Razak melaksa-
nakannya dengan pesat. Nak menarik sokongan dari
Bumiputera. Saya nasihatkannya go slow sebab orang

Tunku dengan kudanya “Think Big”

ramai belum lagi sanggup menerimanya. Kalau tidak,
kita akan rugi banyak duit. Tapi, apabila saya dah ke-
luar, perlaksanaannya terpulang kepadanya. Tapi, ini
tak kena mengena dengan peristiwa 13 mei.

Nadi Insan: Sejak peristiwva 13 Mei itu, beberapa per-
kembangan penting telah berlaku di Malaysia. Sejauh-
manakah perkembangan-perkembangan ini dapat menye-
lesaikan masalah-masalah kebangsaan kita?

Tunku: Peristiwa 13 Mei telah mengajar orang di sini
satu ajaran yang besar—iaitu, apa gunanya duduk hor-
mat—menghormati satu sama lain. Kalau tidak akan tim-
bullah pergaduhan besar yang seumpama itu. . .. Orang
masing-masing jaga sekarang. .. .Tak begitu kurang ber-
tanggungjawab. Dia ada respect sedikit.

Sekretariat Islam

Nadi Insan: Sejak Tunku bersara sebagai Perdana Men-
teri, Tunku telah bergiat dalam sekretariat Islan di pe-
ringkat antarabangsa. Mengapa Tunku pilih berbuat de-
mikian?

“Saya yang mula memanggil persidangan yang
pertama sekali antara orang-orang Islam sedunia
di Kuala Lumpur, pada tahun 1968, ..."

Tunku: Saya yang mula memanggil persidangan yang
pertama sekali antara orang-orang Islam sedunia di Kuala
Lumpur, pada tahun 1968, untuk membincangkan hal-
hal agama Islam. ... Setelah Masjid Al-Agsa terbakar,
saya pergi ke persidangan di Rabat untuk membincang
apa yang nak dibuat. Barulah ada persetujuan untuk
mendirikan pertubuhan negara-negara Islam. Saya di-
minta jadi founder mula menubuhkannya. ... Selepas
saya berhenti sebagai Perdana Menteri, saya terus pergi
tubuhkan Sekretariat di sana. Saya kerja selama dua
tahun. Sekretariat saja tak boleh bagi pertolongan kepa-
da orang Islam. . . . Saya terus menubuhkan badan-badan
kecil, at least on paper, lalu saya terus buat bank. Orang
Arab itu kaya-Bank Pembangunan Islam ditubuh’. ...

Satu lagi yang saya tak dapat buat dulu ialah Badan
Dakwah Islamiah Sedunia. Inilah yang saya hendak buat
sekarang ini. Mereka tak buat, jadi kita pun kena buat.
Semua inisiatif dari sini. . ..

. . . Ada orang kata saya suruh orang minum. Saya tak
suruh orang minum. Saya kata, kalau tangkap orang di
kedai kopi, mesti tangkap orang di kelab malam juga.
Mereka paksa dengan law—itu tak adil. Janganlah tang-
kap orang kecil saja. ... Bukan saya kata pergi minum.
Tapi mereka maki saya macam-macam-munafik,—
Allah, macam-macam.

... Gaddafi pinjam empat juta ringgit. Lapan juta

“. . .Tun Razak waktu itu pandai juga. Bila PAS
hilanglah base dan

masuk dalam Barisan,
sokongannya.”

belum lagi. Saya banyak kali bertemu dengannya
. ... Dia itu dedicated. Diam dalam barrack. Pakaiannya

“kotor. Bukan seorang yang main duit. . .. Dialah yang.

adakan persidangan supaya mengambil tindakan terha-
dap Filipina kerana kedudukan orang Islam di situ. . ..

Nadi Insan: Dalam ruangan “As I See It " dalam akhbar
The Star, Tunku pernah menghuraikan masalah masya-
rakat, politik dan ekonomi samada di peringkat nasional

ataupun antarabangsa dan kerapkali pula pendapat-pen-

dapat Tunku itu controversial. Apakah pandangan Tun-
ku sendiri mengenai hal ini?

Tunku: Saya ini apa yang saya Katakan realist. Pendapat
saya ialah, kalau kita hendak mengenali seseorang pe-
mimpin, kita mesti kaji fikirannya. Saya adalah pemim-
pin dan bapa kepada negera ini. Adalah baik kalau orang
faham akan fikiran saya. Bacalah buku-buku dan tulisan-
tulisan saya kerana di dalamnya terbentang segala fikiran
dan perasaan saya. Barangkali fikiran saya tak sama de-
ngan fikiran orang lain. Kalau sama, tak boleh jadi pe-
mimpin. Pemimpin itu mestilah berlainan sedikit.

Tiada tujuan saya langsung menjadi penulis. Kecuali
saya dilantik menjadi pengerusi The Star. Pada satu hari,
Loh Boon Siew datang berjumpa saya mengatakan
Datuk Abdullah Ahmad mendesaknya menjualkan The
Star. Beliau minta supaya saya.membeli share dan men-
jaga The Star. Saya setuju. Saya pun beli tiga ratus ribu
‘share dan terus dilantik menjadi pengerusinya. Tun Mus-
tapha juga membeli banyak share The Star.

Kemudian, saya mula menulis. Gembira pula . . . lalu,
saya pun terus menulis. Jualan Star pun meningkat. Tu-
lisan saya verv objective. Saya tulis apa yang saya ingat
as [ see it. Kalau nak kena ataupun menyinggung sesiapa.
itu biasalah.

Barisan Nasional

Nadi Insan: Apa pendapat Tunku mengenai penuhuhan
Barisan Nasional bagi menggantikan susunan Perikatan?

* ... susunan Barisan Nasional itu tak sesuai ke-
rana terlalu banyak parti politik dengan ideoloji
politik yang berlainan.”

Tunku: Saya ada menyebutkan dalam buku baru saya
(Sudut Pandangan, Heinemann, 1979) bahwa susunan
risan Nasional itu tak sesuai kerana terlalu banyak parti
politik dengan ideoloji politik yang berlainan. Satu hari
akan pecah juga. Sekarang dah pecah. Macamana nak
bersatu?. . ..

Datuk Hussein Onn menyambut Tunku
di perhimpunan agung UMNO (1977)

“Ada setengah undang-undang yang dikuatkua-
sakan itu tidak demokratik. Sayapun tak berani
nak kata. ... Legal Profession Act, Akta Kese-
lamatan Dalam Negeri. . . . Agak melampau. . . ”

Tapi Tun Razak waktu itu pandai juga. Bila PAS
masuk dalam Barisan, hilanglah base dan sokongannya.
Ini tektiklah.

Saya tak guna tektik ... kalah-kalah, menang-me-
nang. Susah kalau kita pakai tektik, bila masa nak rosak,
susah nak perbetulkan. Kalau dah sesat, susah nak jumpa

jalan balik. Kalau kita jalan betul dan tak guna muslihat, .

kalau sesat pun tak sesat jauh.

Nadi Insan: Bolehkah Tunku komen tentang beberapa
pindaan vang dibuat terhadap perlembagaan serta
undang-undang dan peraturan-peraturan baru yang telah
diluluskan oleh Parlimen dalam tahun-tahun tujuh pu-
luhan ini?

Tunku: Pemerintah hari ini membuat apa yang patut
untuk keselamatannya. Ada setengah undang-undang
yang dikuatkuasakan itu tidak demokratik. Saya pun
tak berani nak kata. ... Legal Profession Act. Akta Ke-
selamatan Dalam Negeri. . . . Agak melampau. . ..

Masa Depan Demokrasi
Di Malaysia

Nadi Insan: Apa pendapat Tunku mengenai masa depan
demokrasi berparlimen di negeri ini?

Tunku: Saya percaya demokrasi berparlimen akan kekal
di sini. Kesemua pihak mestilah menjaga demokrasi su-
paya berjalan betul. Pasti ada kesalahan-kesalahan kecil
sewaktu melaksanakannya, tetapi janganlah banyak. De-
mokrasi kita akan kekal.

1

i

‘Demokrasi kita akan kekal.”

MANA ADA SALAH?:
PERISTIWA MAS

Latarbelakang:

Tempoh persetujuan gaji bagi lebih daripada 4,000
pekerja Sistem Pencrbangan Malaysia (MAS) telah
berakhir pada 11hb. Mei, 1973, Selepas itu Kesatuan
Pekerja-pekeria Penerbangan (AEU) telah mula ber-
unding dengan majikan MAS pada bulan Mac, 1973.
Oleh kerana ada persaingan dalam pimpinan AEU,
perundingan telah dibatalkan.

Selepas dua tahun, di samping beberapa tindakan
perindustrian oleh pihak pekerja dan juga Mahkamah
Perusahaan, suatu perjanjian telah ditandatangani pada
11hb. Dis. 1975 yang dianggap berkesan dari 1hb. Jun,
1975. Dengan perjanjian ini, gaji pokok untuk pekerja
Gred A bertambah 10.79% dari $139 ke $154 sebulan,
gaji pokok untuk Gred E tetap sama, iaitu $850 sebu-
lan. Tetapi gaji maksima bagi Gred ini telah naik dari
$1250 ke $1350 sebulan. Perjanjian 1975 ini dianggap
sebagai suatu kerugian kerana gaji untuk pekerja Gred
A masih sangat rendah. ]

Perjanjian ini telah tamat pada penghujung tahun
1978. AEU telah menuntut kenaikan gaji pokok dari
$154 ke $280 sebulan (kenaikan sebanyak 81% untuk
Gred A) dan dari $850 ke $1000 sebulan (iaitu seba-
nyak 17.6%) untuk Gred E. Beberapa tuntutan lain
adalah untuk:

(i) tambahan gaji tetap tahunan bertambah dari
$8 ke $20 setahun untuk Gred A dan dari $50 ke
$60 setahun untuk peringkat bawahan dalam
Gred E,

(ii) perlindungan insuran ditambah,

(iii) tempoh perkhidmatan supaya layak mendapat 24
atau 32 hari cuti setahun dikurangkan.
(iv) cuti compassionate ditambah sebanyak dua hari

dari 4 ke 6 hari setahun,
(v) cuti sakit casual ditambah sebanyak 12 hari dari
28 ke 40 hari setahun.
pekerja-pekerja yang terdedah pada radiasi akan
dapat cuti tambahan sebanyak dua minggu,
cuti sepanjang 7 hari untuk lelaki yang isterinya
baru bersalin,
(viii) cuti belajar tanpa gaji sepanjang dua tahun,
(ix) cuti sepanjang 7 hari untuk pekerja yang menga-
lami kemalangan alam,

(x) umur bersara untuk pekerja kabin wanita dinaik-
kan dari 35 ke 50 tahun.

(vi)
(vii)

- Selepas perundingan selama 27 hari, pada 28hb.
Nov. 1978, MAS telah menawarkan kenaikan gaji seba-
nyak 8.8%. Pihak AEU pula telah mengurangkan tun-
tutan kenaikan gaji pokok ke sebanyak 25%. Oleh ke-

-10hb.—

Penyusun: C. Saw

rana penyelesaian tidak tercapai, tindakan bekerja ikut

peraturan telah bermula pada Shb. Dis. 1978.

Disember 1978

S5hb.— Pekerja-pekerja MAS mula kerja ikut aturan.

12hb.— Pekerja-pekerja MAS mengatakan: “Kami be-
kerja mengikut peraturan atas kehendak sen-
diri kerana tidak puas hati dengan rundingan
skim gaji baru antara majikan dan kesatuan
menempuh jalan buntu.”

— MAS memberi 1000 nama pekerja yang eng-
gan buat kerja lebih masa kepada Pendaftar
Kesatuan Sekerja, Haji Abdul Wahab bin
Mohd. Othman.

Januari 1979 '

3hb.- Perundingan antara MAS dengan AEU ber-
sambung. Seorang pegawai dari Kementerian
Buruh jadi orang perantaraan (mediator) atas
suruhan Pendaftar Kesatuan Sekerja.
Kesatuan Pekerja-pekerja Penerbangan (AEU)
diberitahu tentang pembatalan keahlian 874
anggotanya, termasuk 6 ahli jawatankuasa
kerja (exco).

Pekerja-pekerja MAS terus kerja ikut aturan.
Rundingan terakhir berlangsung antara AEU
dengan pihak majikan.

Pendaftar Kesatuan Sekerja minta pekerja-
pekerja MAS tamatkan tindakan Kkerja ikut
aturan.

MAS menggantung kerja 8 orang kakitangan-
nya kerana mereka enggan membuat Kerja
lebih masa.

Kesatuan Pekerja-pekerja Lembaga Pelabuhan
Kelang (PASU) menyokong tindakan pekerja-
pekerja MAS menuntut kenaikan gaji.

Pihak AEU enggan menghadiri rundingan de-
ngan pihak pengurusan MAS mengenai satu
perjanjian baru kerana membantah tindakan
pembatalan keahlian 874 anggotanya.
Pendaftaran Kesatuan Sekerja memberi notis
2 bulan kepada AEU untuk memberi penjelas-
an mengapa pendaftaran kesatuan itu tidak
patut dibatalkan. Yang DiPertua AEU, Haiji
Mohd. Hussein menjelaskan bahwa pihak ke-
satuan tidak membuat sebarang arahan kepada
ahli-ahli supaya melakukan tindakan “kerja
lambah.” Jika ada di antara pekerja yang tidak
mahu membuat kerja lebih masa, tindakan
itu dilakukan secara bersendirian. Kesatuan
akan terus memulaukan perundingan yang di-
panggil walau terpaksa menunggu tempoh

8hb.—

12hb.—

16hb.—

17hb.—

21hb.—

25hb.—

26hb.—

27hb.—

29hb.—

30hb.

pendaftarannya ditarik balik.” paya menawarkan gaji tambahan sementera

yang lama hingga ahli-ahli yang disingkirkan
diterima semula oleh Pendaftar Kesatuan Se-
kerja.”

Datuk Sri Dr. Mahathir mengujar: “Jika kita
tidak boleh menguruskan sebuah syarikat pe-
nerbangan, lebih baik kita tidak ada syarikat
penerbangan.

Haji Hussein berkata: “Kesatuan berpendapat
kita tidak bersalah dalam perkara ini dan
yakin dapat menyelesaikan dalam masa tem-
poh yang singkat.”

Sementara itu, Pengerusi MAS, Raja Tan Sri
Mohar mengumumkan kemungkinan pihaknya
akan menambah bilangan kakitangan jika per-
lu untuk mempastikan segala perkhidmatan
akan terus mengikut jadual.

260 orang belia Dusun Tua dan 50 orang pe-

kerja tambahan lain dibawa ke Subang untuk
menggantikan pekerja-pekerja MAS. Mereka
dibayar upah $6.50 sehari.

-_

Februari 1979:
1hb. - Pemuda UMNO menyokong sebarang tindak-
an kerajaan mengatasi krisis MAS.

— Seorang ahli jawatankuasa kerja AEU dibuang
kerja.

- Wakil kawasan Asia bagi Persekutuan Antara-
bangsa Pekerja-pckerja Pengangkutan (ITWF),
Donald Uren berkata: “Kalau MAS mengha-
dapi kekurangan kakitangan, MAS patut me-
ngambil langkah-langkah jangka panjang be-
berapa tahun lalu bagi menyelesaikan masalah
itu.

— Dr. Mahathir membayangkan: “Kerajaan
mungkin akan mengkaji balik keputusan sama
ada untuk terus melaburkan wang dalam sya-
rikat penerbangan itu atau sebaliknya.”

2hb.— 2 pekerja MAS dibuang kerja dan 3 orang lagi
digahtung kerja. Setakat ini jumlah yang di-
buang kerja ialah 3 orang dan jumlah yang di-
gantung ialah 137 orang.

A
CATHAY PACIFIC >

Setakat ini MAS sudah menggantung kerja
132 pekerjanya.

Sumber AEU mengatakan: “Mereka yang di-
gantungkan perkhidmatannya itu adalah dari
golongan berpendapatan rendah. Pegawai pen-
ting dalam perkhidmatan itu tidak digantung
sekalipun mereka enggan membuat kerja-kerja
lebih masa yang diarahkan. Selama ini kita
telah banyak memberikan tenaga untuk mem-
buat kerja-kerja lebih masa. Kerja lebih masa
dibuat kerana kerjasama kedua belah pihak
wujud dan sekarang kerjasama itu sudah tidak
ada.”

Yang DiPertua AEU mengatakan “Kami telah
terlalu lama dianiaya dan dipermain-mainkan
dan kami tidak sanggup membiarkan diri kami
dipermainkan lagi. Jika pihak MAS mahu
kami balik ke meja perundingan, kamj mahu
notis yang menyuruh kami menerangkan
secbab-sebab kesatuan tidak harus dibatalkan

Kesibukan di Subang

Shb.— 5000 orang memohon untuk 500 jawatan ke-
rani serta pembantu sementara dalam MAS.
. Polis Simpanan Khas dipanggil untuk menga-
wal para pemohon itu.
6hb.— ITWF mendesak kerajaan menarik balik notis-
nya hendak membatalkan pendaftaran AEU
dengan serta merta. ITWF juga menghubungi
kesatuan-kesatuan pekerja penerbangan di se-
luruh dunia untuk menyokong AEU.
7hb. - 20 orang pekerja MAS sakit sercntak, akibat-
nya, 2 buah klinik dari senarai doktor yang di-
iktirafkan oleh majikan MAS dibuang.
Ohb.— Seorang pekerja MAS dipukul oleh seorang
pegawai.
— 11 penerbangan MAS dibatalkan. Kira-kira
200 orang peramugara dan peramugari MAS
berpiket. Akibatnya, 40 orang peramugara/i
digantung kerja.
10hb. - Kerajaan mengarahkan pengurusan MAS su-

|
|




sebanyak ‘8.8% purata kepada semua pekerja-
nya.

Persekutuan Penerbangan Antarabangsa (IAF)
mula memulaukan penerbangan MAS. MAS
membatalkan 16 penerbangan. termasuk S pe-
nerbangan antarabangsa.

Pihak pekerja MAS mengatakan: “MAS ber-
oleh keuntungan sebanyak $47 juta tahun
lalu. Dalam hal ini pegawai-pegawai tinggi di-
beri bonos, sedang kakitangan berpangkat
rendah tidak dinaikkan gaji.”

Sumber AEU menegaskan: “Selagi MAS me-
neruskan rancangan mereka membuang peker-

© ja serta menggantung, ramai lagi kakitangan

11hb.—

12hb.—

13hb.—

F B SV -

AEU tidak akan mahu dibawa ke meja perun-
dingan.”

Pekerja-pekerja MAS berkata: “Kalangan pe-
kerja-pekerja MAS hari ini sepakat tidak akan
menerima sebarang tawaran sementara ke-
naikan gaji yang diumumkan oleh kerajaan.”
Kerajaan menggantungkan semua penerbangan
MAS atas alasan beberapa buah pesawat MAS
telah disabota;j.

Ketua Pemuda UMNO samping Pengerusi Biro
Buruh UMNO, Haji Suhaimi, membincangkan
kemungkinan terdapatnya anasir-anasir tidak
sihat dalam AEU dan juga tenaga pengurusan
MAS. Beliau meminta supaya satu kajian se-
mula dilakukan terhadap pihak pengurusan
MAS.

Donald Uren berkata: ““Amaran Dr. Mahathir
itu agak tegas tetapi kenapa kerana pertikaian
kecil itu kerajaan hendak menutup MAS
pula!”

- Menteri Buruh dan Tenaga Rakyat, Datuk

Richard Ho menegaskan: “Kerajaan telah
cuba sedaya upaya untuk mengelakkan dari
mengambil sebarang tindakan yang tergopoh-
gapah yang akan memberi gambaran bahwa
ia terlalu keras dalam berurusan dengan rak-
yatnya sendiri.”

Haji Suhaimi juga berkata: ‘“Pemuda UMNO
merasakan amat perlu kakitangan MAS me-
nubuhkan sebuah kesatuan pekerjanya sendiri
dan terasing dari pekerja-pekerja dari syarikat
penerbangan asing. Mengenai pendaftaran,
perkara itu boleh dirundingkan untuk men-
dapatkan pendaftaran secepat mungkin.”

18 orang pekerja MAS termasuk 10 ahli ja-
watankuasa AEU ditangkap di bawah Akta
Keselamatan Dalam Negeri (ISA). Di Lapang-
anterbang Antarabangsa Subang terdapat ra-
mai anggota polis biasa, Polis Hutan serta Po-
lis Simpanan Khas yang bersenjata. o~
Jawatankuasa bertindak bersama yang ditu-
buhkan oleh 4 kesatuan sekerja yang mewa-
kili 12 ribu pekerja di Pelabuhan Kelang men-

15hb.—

desak kerajaan menyclesaikan
AEU-MAS dalam tempoh 48 jam.
Sebuah Jawatankuasa Bertindak Pekerja-pe-.
kerja MAS (JBPM) dibentukkan olch sekum-
pulan pekerja MAS untuk memulihkan per-
khidmatan MAS.

Perdana Menteri, Datuk Hussein Onn, mem-

beri amaran mengenai campurtangan luar da-
lam krisis MAS.

pertikaian

- Kerajaan mengumumkan pemulihan semula

perkhidmatan MAS.

- 13 orang anggota JBPM memberitahu Datuk

16hb.—

17hb.—

"18hb.—

Sri Dr. Mahathir bahwa sebuah kesatuan khu-
sus untuk para pekerja MAS yang berasingan
dari AEU akan ditubuhkan. Usaha JBPM gagal
mendapat mandat daripada pekerja-pekerja.
Ramai pekerja menyatakan perjumpaan den-
ngan JBPM adalah sia-sia dan membuang masa
saja.

Donald Uren ditangkap di bawah Akta Ke-
selamatan Dalam Negeri (ISA). Setiausaha
Agung ITWF Johann Hauf diusir keluar
negeri kerana beliau telah melibatkan diri da-
lam pertikaian AEU dengan MAS.

Di Taiping, Kesatuan Kebangsaan Guru-guru
Bahasa Malaysia Semenanjung Malaysia me-
nyokong penuh amaran Datuk Hussein Onn
mengenai tindakan AEU dan campurtangan
ITWF. .

Datuk Sri Dr. Mahathir mendakwa ITWF se-
bagai imperialis baru.

Menteri Undang-undang dan Peguam Negara
Datuk Sri Hamzah Abu Samah mengumum-
kan bahwa undang-undang buruh dan ordinan
kesatuan sekerja akan dikemaskan lagi.

MTUC kecam parti-parti politik yang terlibat
dalam pertikaian MAS.

- Kakitangan MAS yang dipecat dibenarkan me-

rayu kepada lembaga pengarah MAS.

- 3 daripada 4 pemimpin kesatuan sekerja Pela-

19hb.—

21hb.-

buhan Kelang memberi jaminan kepada
MTUC bahwa mereka akan meneruskan kerja
seperti biasa.

Setakat ini, 211 pekerja MAS telah digantung
kerja. Dari jumlah ini, 69 orang telah dibuang
kerja.

JBPM menemui pengurus besar MAS.

MAS bersetuju menerima balik semua pekerja
yang telah digantung atau ditahan kerja.

- Kesatuan Pekerja-pekerja Perusahaan Logam

22hb.—

menentang usaha kerajaan untuk memperke-
tatkan undang-undang buruh.

Haji Suhaimi berkata: “Sebagai sebuah badan
yang didaftarkan di bawah Akta Persatuan,
MTUC tidak boleh membuat sebarang iindak-
an yang dianggap sebagai tindakan sebuah ba-
dan kesatuan sekerja.”

— Pendaftar Kesatuan Sekerja memerintahkan
pembubaran jawatankuasa bertindak bersama
pekerja-pekerja Pelabuhan Kelang kerana pe-
nubuhannya dikatakan haram.

23hb.— Presiden MTUC P.P. Narayanan, menegur Haji
Suhaimi kerana campurtangan dalam hal eh-
wal MTUC dan juga dalam pertelingkahan
AEU dengan pihak majikan. Katanya. “Jika
MTUC tidak berhak campur apakah Biro Bu-
ruh UMNO lebih berhak. “ Dr. P.P. Narayanan
menjawab: “Soal MTUC didaftarkan di bawah
Ordinan Persatuan dan bukan Ordinan Kesa-
tuan Sekerja adalah atas kehendak kerajaan
sendiri dan bukan kehendak saya.”

—. 2 orang pegawai kanan MAS diarah supaya
“bercuti” serta merta mulai 21 Feb. lalu.

— Haji Suhaimi mengumumkan: “Kami tidak
pernah pergi lebih jauh sehingga melibatkan
diri secara sengaja mahupun tidak sengaja da-
lam pertikian perusahaan di antara AEU dan
MAS.”

25hb.— MAS membuat 19 penerbangan, termasuk
satu penerbangan ke Hong Kong dan empat
penerbangan ke Singapura.

26hb.— 5 penerbangan antarabangsa ke Hong Kong,
Taipeh, Tokyo, Bangkok, Medan, Jakarta dan
Madras berjalan dengan lancar.

28hb.— Penerbangan MAS Boeing 707 ke Perth diba-
talkan kerana ITWF telah menyeru kesatuan-
kesatuan gabungannya supaya jangan memberi
servis kepada pesawat MAS.

Mac 1979

1hb.— AEU menghantar surat penjelasan kepada Pen-
daftar Kesatuan Sekerja mengenai sebab-sebab
mengapa pendaftarannya tidak patut dibatal-
kan.
9hb.— Sebuah pesawat DC -10 MAS dihalang ber-

angkat dari Sydney oleh ahli-ahli Kesatuan
Sekerja Australia yang menuntut supaya
Donald Uren dan 22 pekerja lain yang di-
tahan di bawah Akta Keselamatan Dalam Ne-
geri (ISA) dibebaskan.

12hb.~ Perdana Menteri, Datuk Hussein Onn mene-
mui para pegawai MAS. Dipercayai mereka
membincangkan pemulauan DC—-10 MAS di
Sydney.
Puan Ramlah bt. Haji Zainal, Ketua Pergerak-
an Wanita UMNO Cawangan Subang menyeru
“Mereka yang ditahan di bawah ISA berbu-
bung dengan pertikian perusahaan MAS itu
hendaklah dibicarakan segera.”

18hb.— Pesawat DC-10 MAS dibawa balik ke Subang
dengan kerjasama tentera udara Australia.

— Seorang pemimpin Kesatuan Sekerja Australia

berikrar bahwa pesawat MAS akan terus dipu-
laukan.

20hb.— Dalam satu sessi khas di Dewan Rakyat yang

23hb.—

26hb.—

disiarkan melalui TV Malaysia, Datuk Hussein
Onn menyeru supaya rundingan antara pengu-
rusan MAS dengan pihak pekerjanya disam-
bung semula.

Sebuah usul mengenai pertikaian MAS dengan
AEU di perbahaskan di Dewan Rakyat. Usul
itdi mengecam penglibatan badan-badan pe-
kerja luar niegeri dan antarabangsa dalam perti-
kaian antara MAS dengan AEU.

Datuk Sri Dr. Mahathir mengumumkan bahwa
MAS akan disusun semula. '

Setiausaha Agung ITWF, Encik Harold Lewijs,
menghantar taligram kepada P.P. Narayanan:
“Sebagai tanda muhibbah, saya telah mem-
beritahu rakan saya di Australia (Yang Di-
Pertua ACFTU Bob Hawke) bahwa ITWF
telah membenarkan kapalterbang DC-10
MAS dikembalikan kepada Malaysia. Sebagai
balasannya ITWF mengharapkan Kerajaan
Malaysia melakukan sesuatu mengenai Donald
Uren (wakil Asia ITWF) dan tahanan-tahanan
yang lain.”

Pendaftar Kesatuan Sekerja Malaysia, Haji
Abdul Wahab bin Mohd. Othman menjelas-
kan: “Surat pekeliling kepada kesatuan-kesa-
tuan sekerja mengenai penyatuan mereka de-
ngan badan-badan peringkat nasional dan an-
tarabangsa, tidak kena mengena dengan perti-
kaian MAS/AEU dan penglibatan ITF dalam
masalah tersebut.”

April 1979:

14hb.—

15hb. -

Pendaftar Kesatuan-kesatuan Sekerja mengata-
kan bahwa pendaftar Kesatuan Pekerja-peker-
ja Penerbangan (AEU) telah dibatalkan.

Datuk Seri Dr. Mahathir mengumumkan ta-
waran muktamad daripada pihak kerajaan ke-
pada 4600 pekerja MAS. Kenaikan gaji yang
ditawarkan adalah sebanyak 17.9% pukul rata.
Beberapa keistimewaan lain untuk para peker-
ja juga diumumkan. Beliau juga menyatakan
bahwa pekerja MAS bcleh menubuhkan se-
buah kesatuan baru kerana AEU tidak berdaf-
tar lagi. JBPM minta supaya para pekerja MAS
menerima tawaran daripada pihak kerajaan.
Tan Sri Ghazali Shafie mengumumkan bahwa
tujuh orang pekerja MAS yang telah ditahan
di bawah Akta Kesclamatan dalam Negeri
(ISA) sudah dibebaskan tanpa syarat. Dua
orang pekerja MAS dibebaskan dengan syarat,
sedangkan penahanan 13 orang lagi (berkaitan
dengan peristiwa MAS) diteruskan. .

Hj. Suhaimi sckali lagi menyeru supaya maji-
kan MAS dirombak semula.

Setiausaha Agung MTUC mengecam pembatal-
an pendaftaran AEU.

’ i



hal ehwal dunia

IRAN

SELEPAS SHAH

Hazim Amil

Apabila Shah terpaksa mening-
galkan Iran pada penghujung bulan
Januari tahun ini, suatu zaman baru
bermula dalam sejarah Iran. Untuk
memahami bagaimanakah peristiwa

ini boleh berlaku kita terpaksa me-.

numpukan perhatian kepada perge-
rakan-pergerakan yang telah berjaya
menghalau Shah dari Iran.

Seperti di kebanyakan negeri-
negeri di Afrika dan Asia, gerakan
anti-imperialis telah berkembang
dengan pesatnya di Iran selepas
Perang Dunia Kedua. Ketika itu
Mohammad Reza Pahlavi telah di-
lantik menggantikan ayahnya yang
terdahulu daripada itu telah meram-
pas Tahta Merak untuk menjadi
Shah keturunan Pahlavi yang per-
tama. Shah yang baharu dilantik itu
ternyata tidak dapat mencontohi
ayahnya dan kerana kelemahannya
itu memberikan peluang bagi ke-
munculan beberapa golongan yang
coba mempengaruhi pemerintahan-
nya.

Pada tahun 1951 Dr. Mossadeg—
pemimpin kumpulan politik ber-
nama Barisan Kebangsaan yang
menjadi Perdana Menteri—telah ber-
tindak memilik-negarakan  per-
usahaan minyak di Iran yang seba-
bahagian besarnya dimiliki oleh
syarikat-syarikat Amerika Syarikat.
Dua tahun kemudian, kerajaan
Mossadeg telah digulingkan oleh

CIA (Central Intelligence Agency)
Amerika Syarikat dengan kerjasama
angkatan tentera Iran. Akibat dari
rampasan kuasa ini, kuasa Shah
telah ditambah supaya baginda
dapat benar-benar memerintah.

Mossadeg dan pengikut-peng-
ikutnya telah ditahan. (Apabila
Mossadeg meninggal pada bulan
Mac 1967, beliau masih ditahan
di rumahnya). Barisan Kebangsaan
yang ditubuhkannya menjadi sema-
kin lemah.

Dalam jangkamasa tersebut wu-
jud tiga golongan utama yang me-
nentang Shah, yaitu, golongan
[siam, golongan nasionalis dan go-
longan sosialis. Walau bagaimana-
pun, kerjasama antara ketiga-tiga
golongan ini wujud untuk menen-
tang musuh tunggal mereka yaitu,
Shah dan penyokong utamanya,
Amerika Syarikat.

Para ulamak yang telah kehi-
langan hak-hak istimewa yang per-
nah mereka nikmati sebelum terce-
tusnya ‘Revolusi Putih’, yang di-
anjurkan oleh Shah pada tahun
1963, turut menentang pemerin-
tahan Shah. Dengan serangan ke-
budayaan asing di samping usaha
modernisasi Shah yang bercarak
kapitalis Barat, agama Islam telah
menjadi salah satu kuasa agung
yang dapat memberikan ilham ke-
pada rakyat yang ingin bangkit me-

nentang Shah.

Selain dari kelahiran pergerakan
menentang Shah yang dipimpin
oleh para ulamak, wujud pula kum-
pulan kedua yang ahli-ahlinya ter-
diri dari bekas pengikut-pengikut
Barisan Kebangsaan zaman Mossa-
deg seperti Dr. Karim Sanjabi,
Mahdi Bazargan (Perdana Menteri
Iran yang pertama dilantik olch
Ayatollah) dan Dr. Shahpur Bakh-
tiar (Perdana Menteri Iran yang ter-
akhir dilantik oleh Shah). Walaupun
ahli-ahli golongan ini tidak berse-
pendapat-sama seperti golongan-
golongan lain—boleh dikatakan bah-
wa mereka ini merupakan nasionalis
liberal yang terdiri dari golongan
profesyenal, cerdik-pandai dan pe-

niaga-peniaga yang tidak bersubahat
dengan Shah atau syarikat-syarikat
asing.

Gerakan sayap kiri yang menen-
tang Shah sebenarnya terdiri dari
beberapa kumpulan yang berasing-
an. Berbeza dari kumpulan ulamak
yang pada asasnya terdiri dari para
ulamak dan kumpulan kedua yang
terdiri dari penyokong-penyokong
Barisan Kebangsaan, kumpulan ke-
tiga yang menganut fahaman sosia-
lis masih berpecah-pecah. Parti Tu-
deh, misalnya, dianggap berpendiri-
an pro-Soviet dan mempunyai
pengaruh yang kuat di kalangan
kaum buruh. Dengan demikian

Parti Tudeh dapat memainkan pe-
ranan penting dalam mogok-mogok
pekerja-pekerja minyak yang mem-
berikan kesan besar dalam usaha
menjatuhkan Shah. Dalam satu wa-
wancara yang terbit dalam majalah
antarabangsa Newsweek, pemimpin
parti Tudeh menyatakan sokongan-
nya yang kuat terhadap gerakan
anti-Shah dan anti-Amerika Syari-
kat yang dipimpin oleh Ayatollah.
Fedayeen Rakyat adalah salah-
satu kumpulan sayap kiri bersenjata
di mana kebanyakan ahli-ahlinya
terdiri dari para belia. terutamanya
bekas mahasiswa universiti. Cara
pergerakan mercka menjalankan ke-
giatan pula menyamai kegiatan al-
Fatah dan PLO. Terdapat juga be-
berapa kumpulan sayap Kiri lain
termasuk beberapa kumpulan ber-
senjata bawah-tanah (yang terpaksa
berbuat demikian kerana tekanan
dari SAVAK, polis politik Shah).
Di antara kumpulan-kumpulan ini
terdapat yang pro-China, pro-Alba-
nia, dan terdapat pula Kumpulan-
kumpulan yang berkecuali.

DARI MOSSADEG KE
AYATOLLAH

Selepas rampasan kuasa yang di-
dalangi oleh CIA tahun 1953, go-
longan sayap Kkiri telah diburu de-
ngan hebatnya sementara golongan
nasionalis disekat dari bergerak.
Dalam keadaan ini. para ulamak
telah dapat memainkan peranan
yang penting mengembangkan pera-
saan anti-Shah. Kegiatan-kegiatan
menentang Shah semakin diperhe-
batkan selepas pelancaran ‘Revolusi
Putih’ oleh Shah pada tahun 1963
yang juga memaksa Ayatollah men-
jadi orang buangan di Iraq sclama
limabelas tahun. Oleh itu. sclepas
kematian Dr. Mossadeg pada tahun
1967, Avatollah telah menjadi
lambang penentangan terhadap pe-
merintahan Shah.

Oleh yang demikian, walaupun
kebanyakan rakyat Iran pernah
mengakui Avatollah sebagai pemim-
pin simbolik dalam gerakan-gerakan
anti-Shah, ini tidaklah bermakna
bahwa segala pendapatnva disokong
penuh oleh mereka. Perbezaan-per-

bezaan ini semakin jelas selepas
Shah berjaya digulingkan dan Aya-
tollah Khomeini kembali ke tanah-
airnya,

Perdana Menteri Iran pertama
selepas Shah Dr. Mehdi Bazargan
adalah salah seorang tokoh Barisan
Kebangsaan dan kebanyakan dari
ahli-ahli kabinetnya adalah terdiri
dari pengikut-pengikutnya. Pemi-
lihan tokoh-tokoh ini telah meng-
hairankan ramai pemerhati perkem-
bangan politik Iran.

Walaubagaimanapun, perten-
tangan antara golongan Ayatollah
dengan golongan-golongan lain ma-
sih lagi berterusan. Golongan ini
pernah  mengisytiharkan  serta
menguatkuasakan beberapa per-
aturan baru tanpa persetujuan kera-
jaan. Bazargan telah beberapa kali
mengugut bahwa beliau akan mele-
takkan jawatan jika Maijlis Penasihat
Ayatoilah dan Majlis-majlis Revo-
lusi Islam serta kumpulan-kumpul-
an kiri tidak disekat.

Upacara mengingati Allahyar-

ham Dr. Mossadeg pada awal bulan

KERAJAAN  AMERIKA SYARIKAT MENJAMINKAN
KEDUDUKAN BETA ..... KENAPA JENERAL BERTANYA?

